
ئافرەتانی كوردستان لە 
رۆژی جیهانیی ئافرەتدا 
ئاسۆی داهاتوویان گەش 
دەبینن

حكومەتی بەهێز بە بەشداری 
هەردوو رەگەز و بە بەگەڕخستنی 
تواناكی ئافرەتانی كارامە و 
پیاوانی شارەزا و پسپۆڕ دروست 
دەبێت 

زانكــۆی  لــە  مامۆســتایە  ئەمیــن،  م.  ج.  رۆشــنا 
ــدن  ــواری جینۆســاید و راگەیان ســەلاحەدین و پســپۆڕی ب
و زمانــەو هەڵگــری بڕوانامــەی ماجیســتێرە لــە جینۆســاید 
كــە لــە وڵاتــی ئەڵمانیــا ئــەو بڕوانامەیــەی وەرگرتــووە. لــە 
وەڵامــی ئــەو پرســیارەدا كــە رۆژی جیهانیــی ئافرەتــان 
بــەردەم مســۆگەركردنی مافەكانــی  لــە  چ ئاســۆیەكی 
ئافرەتــدا كردووەتــەوە؟ ســەرەتا باســی ئــەوە دەكات كە »ئەم 
بابەتــە گرنگــی و پێویســتییەكی یەكجــار گــەورەی نــەك 
تەنیــا بــۆ ژنــان، بەڵكــو بــۆ پیــاوان و گەنجــان و منــداڵ و 
هەمــوو تاكێكــی كۆمــەڵ هەیــە، چونكــە دەســتەبەركردنی 
ــۆ  ــارام و ئاشــتییانە ب مافــەكان و ژیانێكــی ســەربەرز و ئ
ئافرەتــان زامنــی ئاشــتی و ئاســوودەیی و پێكەوەژیانــی 
هــاوكات  كۆمەڵگەیــە«.  و  خێــزان  ئەندامانــی  هەمــوو 
دەڵێــت: »خەباتــی دژواری ژنــان لــە هەرێمــی كوردســتان 
و هەمــوو بەشــەكانی دیكــەی كوردســتانی گــەورە بــۆ 
ــی  ــان مێژوویەك ــادە و بنەڕەتییەكانی ــە س ــی ماف بەدیهێنان
زۆر ســەخت و پــڕ لــە نەهامەتــی و ماندووبوونــی هەیــە. 
لــەو  مەبەســتمان  ســەرەتایی،  مافــی  دەڵێیــن  كاتێــك 
مافانەیــە كــە بەپێــی دەســتوور و یاســاكانی ئــەو وڵاتــە 
بــۆ هامــوو تاكێــك یــان هاووڵاتییەكــی وڵاتەكــە زامــن 
كــراون. تەنانــەت ژنــان بــۆ ســەندن و پچڕینــی مافەكانیــان 
و جێبەجێكردنــی ئــەو یاســایانە كــە مافەكانیــان دەســتەبەر 
دەكات، دەبێــت خەبــات بكــەن و قوربانــی بــدەن بكــەن، 
ئــەو  داواكردنــی  ســەر  بێینــە  كاتێــك  نەخــوازە  ئینجــا 
مافانــەی كــە ژنانــی وڵاتانــی دیكــە بەتایبــەت لــە وڵاتــە 
دیموكراســی و پێشــكەوتووەكان خەباتــی بــۆ دەكــەن، ئــەوا 

كارەكەمــان زۆر ســەختتر و دژوارتــر دەبێــت و چەندەهــا 
ــی پێویســتە.  ــەوڵ و قوربانیدان ــە ه ســاڵی دیكــە ل

تایبەتــی  ژیانــی  بــە  ســەبارەت  رۆشــنا  مامۆســتا 
دەڵێــت:  خــۆی  كۆمەڵایەتــی  ژینگــەی  دۆخــی  و 
»وەك ژنێكــی بەرپرســیار بەرامبــەر بــە ژیانــی خــۆم و 
كۆمەڵگەكــەم، وەك چالاكــی بــواری مافــی مرۆڤیــش، 
ســاڵانێكە خەبــات دەكــەم بــۆ دەســتەبەركردنی ژیانێكــی 
ســەربەرز بــۆ خــۆم و منــداڵ و خێزانــم و بــۆ ژنــان و 
و  كوردســتان  لــە  جەنگــەكان  و  جینۆســاید  قوربانیانــی 
ناوچەكــە، رۆڵــی رێكخراوەكانــی حكوومــی و ناحكوومــی 
و حزبــی ئافرەتــان و ژنــان و خانمــان و ئەوانــەی دیكــە لــە 
ــان بەرگــری  ــزگاری، ی ــردن و دەســتەبەركردن و پارێ داواك
لــەو مافــە ســەرەتاییانەی كــە هێشــتا خەباتیــان بۆ دەكرێت، 
بــەڕای مــن هێشــتا لاوازە و بــە پێــی پێویســت نییــە و لــە 
ئاســت پێداویســتی و خواســتی ژنــان نییــە كــە لــە بــەردەم 
رێگــەی ســەخت و پڕبەربەســتی خەباتــدان بــۆ دابینكردن و 
زامنكردنــی مافەكانیــان«. ســەبارەت بــە هۆكارەكانیشــی 
ئــەو  بەپێــی  زۆرن  هۆكارەكانــی  »بێگومــان  دەڵێــت: 
ــەی بەســەر  ــران و نەهامەتییان كارەســات و جەنــگ و قەی
خەڵكــی ناوچەكــەدا هاتــوون، كــە بــێ شــك ئــەم بارودۆخــە 
كەوتۆتــەوە،  لــێ  مرۆڤەكانــی  رەوشــی  ناهەمــوارەی 
هەروەهــا هــۆكاری دیكــە بەداخــەوە ناكۆكــی و ناتەبایــی و 
ــە، هەروەهــا دەگمەنیــی پــان و  پەرتەوازەیــی رێكخراوەكان
پــڕۆژەی هاوبــەش لــە نێوانیان، كــە بێگومان دەرەنجامێكی 
ئاســایی ناتەبایــی حــزب و لایەنــە كوردســتانییەكان خۆیانــە 
رەنگــی داوەتــەوە لــە ســەرجەم دامــودەزگا حكوومــی و 

ئەگەر ئاوڕێك لە بزاڤی یەكسانیخوازیی رەگەزی بدەینەوە، ناچار دەبین بە ناخی خەبات و رەنگدانەوەی 
رۆژی جیهانی ئافرەتاندا خۆمان شۆڕ بكەینەوە، لەبەر ئەوەی خولقێنەری دەستنیشانكردنی رۆژێكی وا 
بۆ خانمان و ئەوەی كە دەروازەیەكی گەورەی بە رووی دەستەبەركردنی مافەكانی رەگەزی مێدا كردەوە، 
خەبات و قوربانیدانی خودی خانمان بووە، كە ئەسپی خۆیان لە گۆڕەپانی نەهێشتنی جیاوازیی رەگەزیدا 

تاو داوە و بەوەش بناغەی ریفۆرمێكی مێژووییان دانا، كە رۆژی جیهانی ئافرەتانی لێكەوتەوە، بەڵام 
ئایا پاش ئەو هەموو قوربانیدانە، هەنگاوەكان بەرەو چ ئاراستەیەك بووە و، چ ئاسۆیەكی لە بەردەم 

مسۆگەركردنی مافەكانی ئافرەتاندا كردووەتەوە؟ ئایا لە هەرێمی كوردستان تا چەند بایەخ بەو رۆژە 
جیهانییە و ناوەڕۆكی پەیامەكانی دەدرێت؟ رۆڵی پارتی دیموكراتی كوردستان لە دەستنشانكردنی ئافرەتێك 

بۆ پۆستی سەرۆكی پەرلەمان چ خوێندنەوەیەكی بۆ دەكرێت؟ ئایا ئەو دەستپێشخەرییە مێژووییە كە لە 
وڵاتانی ناوچەكەدا تا ئێستا رووی نەداوە، تا چەند هاندەری خانمان دەبێت هەتا خۆیان بۆ بەشداریكردن لە 
دروستكردنی سیاسەت و بەڕێوەبردنی وڵاتدا ئامادە بكەن؟ بەشداربووانی ئەم راپۆرتەی گوڵان وەڵامی ئەو 

پرسیارانە دەدەنەوە.

گوڵان: كۆمەڵایەتی

لە هەرێمی كوردستان تا 
راددەیەكی باش ئافرەتان 

بەشدارییان لە پرۆسەی سیاسیدا 
كردووە، بەڵام ئەم بەشدارییە لە 

ئاستی تمووحاتی ئێمەدا نییە

ناحكوومــی و ســەرجەم رێكخراوەكانیانــدا، كــە بەداخــەوە 
رەوشــی خەباتــی ئافرەتانــی كوردســتانی لاواز كــردووە، 
ژنــان  بــەڵام  كــردووە.  جاریــش چەقبەســتووی  هەندێــك 
خۆیــان زۆر كات پەنجــە دەخەنــە ســەر ئــەو كێشــانە و 
لــە  دەكرێــت  بــەدی  هۆشــیارییەك  جــۆرە  خۆشــبەختانە 
بزووتنــەوە و جووڵــەی ئێســتای رێكخراوەكانــی داكۆكیــكار 
لــە مافەكانــی ژنــان بــە حزبییەكانیشــەوە كــە گرنگــی 
بــە  بــۆ خزمــەت  پێكــەوە كاركــردن و هەماهانگــی  بــە 
كێشــەكان و دۆزینــەوەی چارەســەرەكان دەدەن، كــە دوورە 
حزبــەكان.  نێــوان  سیاســیی  ركابەریــی  و  ملمانــێ  لــە 
بــەڵام ئەمــەش دوچــاری بەربەســت و كێشــە دەبێتــەوە و 
ــاو بازنەیەكــی داخــراو كــە چالاكــی  دیســان دەمانباتــەوە ن
ــەو چینــەی  و هەوڵــی گەیاندنــی هــاوكاری و خزمەتــە ب
ــن.  ــە، ئەویــش ژنان ــن چینــی كۆمەڵگەی كــە زەرەرمەندتری
كەواتــە تەنیــا رێگەچــارە بــۆ كاركردنــی جددی و ئەكتیڤ 
و بابەتییانــە بریتییــە لــە وەلانانــی جیاوازییــەكان لــە فیكــر 
و ئایدۆلۆژیــا و سیاســەتی حــزب و لایەنــەكان، بەتایبــەت 
كاتێــك بــاس دێتــە ســەر دەســتبەركردنی مافەكانــی ژنــان 
و بەرگــری لــە قوربانیانــی توندوتیــژی و دەســتدرێژی بــە 
هەمــو جۆرەكانیــەوە، چونكــە قوربانــی رەنــگ و بۆچــوون 
و ئایدیۆلۆژیــا دیــاری نــاكات. گوتیشــی: »بەهیــوای 
خەباتــی  رەوشــی  بەرەوپێشــچوونی  و  بەردەوامــی 
رزگاریخوازیــی ژنــان لــە كوردســتان و هەمــوو ناوچەكــە و 
ــەم كــە  ــەو خانمــە ماندوونەناســانە دەك دەستخۆشــی زۆر ل
لــە دژوارتریــن بارودۆخــدا بەرگــری لــە مافەكانیــان دەكــەن 
ــی ژیانێكــی ســەبەرز  ــەوا رێگــەی بەدیهێنان ــن ك و دڵنیاب

و ئاســوودە بــۆ ژنــان كاركردنــی خۆیانــە لەســەر خــودی 
خۆیــان و بەرەوپێشــبردنی فیكــر و كرانــەوەی بیریــان بــە 
رووی ئــەو هەمــوو زانســت و داهێنــان و زانیارییانــەی لــە 
دنیــادا دەســتەبەر كــراون، هەروەهــا پشتبەســتن بــە داهاتــی 
ســەربەخۆ و توانایــی دابینكردنــی بژێــوی ژیانــی خۆیانــە، 
نــەك پەنابــردن بــۆ توندوتیــژی فیكــری و تۆڵەكردنــەوە 
و  خۆكوشــتن  بــەر  پەنابردنــە  و  تەســلیمبوون  یــان  و 
دەرەنجامــی  و  ماڵوێرانــی  تەنیــا  كــە  خۆســووتاندن، 
خراپتــری لــێ دەكەوێتــەوە. بــە هیــوای ژیانێكــی ئاســوودە 

ــۆ هەمــووان«.         ــە ئاشــتی ب ــڕ ل و پ
د. مەیــادە نەجــاڕ، ئەندامــی ئەنجومەنــی نوێنەرانــی 
عێــراق، ســەرەتا باســی ئــەوە دەكات كــە »هەشــتی مــارس 
ــدا و  رۆژێكــی پرشــنگدارە لــە مێــژووی خەباتــی ئافرەتان
لــە سەرانســەری جیهانــدا یــادی ئــەم رۆژە بــە چەندیــن 
شــێوازی جیــاواز دەكرێتــەوە. گرنگــە هەمــوو ئافرەتانیــش 
بەگشــت ئایدیــا جیاوازەكانــەوە زۆر بــە پیرۆزییــەوە مامەڵــە 
ــەم  ــان پێكــەوە ل ــت ئافرەت ــەم رۆژە بكــەن و دەبێ لەگــەڵ ئ
رۆژەدا پەیمــان نــوێ بكەنــەوە و هەمــوو هەوڵێكیــان بــۆ 
تواناكانیــان  بــە  و گرنگیــدان  چەســپاندنی مافەكانیــان 
هەنــگاو  گەشــتر  داهاتــووی  بــەرەو  و  بخەنەگــەڕ 
ــت  ــە بمانەوێ ــەر ئێم ــت: »ئەگ ــاوكات دەڵێ هەڵبگــرن«. ه
هەڵوێســتێكمان لەســەر چۆنێتــی یادكردنــەوەی هەشــتی 
وردی  تێرامانێكــی  پێویســتە  ســەرەتا  هەبێــت،  مــارس 
زانســتی بكەیــن بــۆ ئاینــدە و داهاتــووی ئافرەتــان، چونكــە 
ــژووی  ــە مێ ــاس ل ــا ب ــە تەنی ــت ئێم ــن ناكرێ ــڕوای م ــە ب ب
ــی  ــن، پێویســتە ئەزموون ــردووی هەشــتی مــارس بكەی راب

لــێ وەربگریــن و بــاس لــە ئاینــدەی ئافرەتــی كورد بكەین و 
ئــەو رێكارانــە دەستنیشــان بكەیــن كــە داهاتــووی گەشــیان 
مســۆگەر دەكات. لێــرەدا پێویســتە رێكخراوەكانــی ئافرەتــان 
كۆمەڵێــك هەنــگاوی پراكتیكــی بنێــن بــۆ بەهێزكردنــی 
پێگــەی ئافــرەت و مەرجــە هەوڵەكانیــان بــە هەماهەنگــی 
بێــت لەنێــوان گشــت رێكخراوەكانــی كۆمەڵگــەی مەدەنــی 
ــەوە و پێویســتە  ــاوەڕە جیاوازەكان ــا و بیروب ــە گشــت ئایدی ب
چەمكــی مرۆڤســالاری و مرۆڤبوونــی ئافــرەت بكەنــە 
مارشــی ســەرەكییان. بە بڕوای من مەرجە رێكخراوەكانی 
ئافرەتــان ســەرەتا كارەكانیــان لــە چوارچێــوەی گۆڕانــكاری 
لــە هــزری كۆمەڵگــەوە دەســت پــێ بكــەن، ئەویــش بــە 
بــۆ  نیشــتمانی  گشــتگیری  هەڵمەتێكــی  بەڕێوەبردنــی 
مرۆڤبوونــی  و  مرۆڤســالاری  چەمكــی  بڵاوكردنــەوەی 
هەتــا  چونكــە  ســەرەكییان،  مارشــی  بكەنــە  ئافــرەت 
ئێســتا لەرۆژهەلاتــی ناوەراســت وەك پێویســت كار لەســەر 
چەمكــی مرۆڤســالاری نەكــراوە، پێویســتە ســەرەتا كار 
لەســەر چەســپاندنی چەمكــی مرۆڤســالاری بكــەن«. 

دەزانێــت:  پێویســتی  بــە  نەجــاڕ  مەیــادە  د. 
»رێكخراوەكانــی ئافرەتــان هەماهەنگــی زیاتــر بكــەن و 
هەوڵەكانیــان بــۆ بەشــداریی ئافرەتــان لــە سیاســەتدا زیاتــر 
ناوەندەكانــی  بــە  ئافرەتــان  گەیشــتنی  چونكــە  بكــەن، 
پرســی  لەســەر  بڕیارســازی، كاریگــەری زۆر گرنگــی 
ئافرەتان دەبێت و بگرە رەنگدانەوەی زۆری لەسەر ئاستی 
لــۆكاڵ و تەنانــەت لەســەر ئاســتی نێودەوڵەتیــش دەبێــت. » 
هــاوكات دەڵێــت: »بــە بــڕوای مــن هەنــگاوی یەكــەم دەبێت 
ــە پرۆســەی سیاســی  ــان بدرێــت بەشــداری ل ــی ئافرەت هان
بكــەن، پێویســتە هانــی كچــان بدرێــت بەتایبەتــی كچانــی 
قوتابیــی زانكــۆكان بەشــداری كاری رێكخراوەیــی و كاری 
سیاســی بكــەن، ئــەوەی جێگــەی دڵخۆشــییە لــە هەرێمــی 
ــە  ــان بەشــدارییان ل ــاش ئافرەت ــا راددەیەكــی ب كوردســتان ت
پرۆســەی سیاســیدا كــردووە، بــەڵام ئــەم بەشــدارییە لــە 
ــە پێویســتە كچــان  ــە، بۆی ــەدا نیی ــی ئێم ــتی تمووحات ئاس
بــە رێــژەی زیاتــر بێنــە مەیدانــی كاركــردن و هەوڵەكانیــان 
بــۆ بەشــداری لــە پرۆســەی سیاســی زیاتــر بكــەن، مەرجــە 
هەمــوو هەوڵێــك بــۆ ئــەوە بێــت، بەشــداریی ئافــرەت لــە 
تــرەوە  لەلایەكــی  كەلتــوور.  بكرێتــە  پرۆســەی سیاســی 
پێویســتە رێكخراوەكانــی ئافرەتــان بــە مەبەســتی كاركردنی 
زیاتــری خولەكانــی پەیوەســت بــە پێگەیاندنــی توانــای 
رێكخراوەكانــی  لەگــەڵ  زیاتــر  هەماهەنگیــی  ئافرەتــان 
نێودەوڵەتــی و نەتــەوە یەكگرتــووەكان بكــەن، واتــا پێویســتە 
هەماهەنگییــەكان بــە جۆریــك بێــت، نەتــەوە یەكگرتــووەكان 
چەندیــن ئەكادیمیــای تایبــەت بــە پێگەیاندنــی ئافرەتــان لە 
ــی  ــی ســێكتەرە گرنگەكان ــوارە جۆراوجــۆرەكان )بەتایبەت ب
وەك: سیاســی و ئابووری و كاری رێكخراوەیی و بزنس(، 
بــۆ پێگەیاندنــی ئافرەتــان بكاتــەوە، بــە جۆرێــك خولــەكان 
هێنــدە فــراوان بــن، هــەر كەســێك بیەوێــت تواناكانــی بــرەو 
پــێ بــدات، بتوانــێ بەشــداری بــكات، واتــە دەبێــت خولەكان 

بــە جۆرێــك بێــت، هەمــوو ئافرەتــان بتوانــن بەشــداری تێــدا 
بكــەن بــۆ ئــەوەی بایەخــی زیاتــر بــە تواناكانــی خۆیــان 
لــە گۆڕەپانــی سیاســەت  بــدەن و بــێ ســڵەمینەوە روو 
بكــەن و بــەرەوە ناوەندەكانــی بڕیــاری سیاســی هەنــگاو 
ئافرەتانیــش  جیهانــی  رۆژی  بــە  ســەبارەت  بنێــن«. 
ــتپێكی  ــە دەس ــارس بكرێت ــی: »پێویســتە هەشــتی م گوت
كاری گــەورە و چەندیــن هەنــگاوی گرنــگ، بەتایبەتــی 
لــە رێگــەی كردنــەوەی چەندیــن خولــی تایبەتمەنــدەوە، 
و  سیاســەت  لــە  ئافــرەت  بەشــداریی  هانــی  پێویســتە 
بڕیاردانــدا  ناوەندەكانــی  لــە  و  بدرێــت  بڕیاردروســتكردن 
زیاتــر بەشــداری بكــەن. هەروەهــا پێویســتە رێكخراوەكانــی 
و  پــەروەردە  وەزارەتــی  لەگــەڵ  هەماهەنگــی  ئافرەتــان 
وەزارەتــی خوێندنــی بــاڵا و ســەرجەم ناوەندەكانــی خوێنــدن 
بكــەن بــۆ ئــەوەی لــە چوارچێــوەی پرۆگرامــی پــەروەردەدا 
سیســتەمێكی یەكســانی لــە نێــوان هــەردوو رەگــەزی نێــر 
و مــێ پیــادە بكرێــت، بەتایبەتــی بــۆ ئــەوەی لــە رێگــەی 
پرۆگرامــی پــەروەردەوە كار لەســەر توانــا و هــزری كچانــی 
ــە  ــی كچــان ل ــی پەروەردەكردن ــت، بەتایبەت نەوجــەوان بكرێ
قۆناغەكانــی ســەرەتای لاوێتیــدا زۆر گرنگــە، ئــەوەی كــە 
زۆر گرنگــە پەروەردەكردنــی كچــە لەســەر بنەمــای هانــدان 
و تێگەیانــدن و بەهێزكردنــی بــۆ ئــەوەی ببێتــە خــاوەن بڕیــار 
و بتوانێــت لــە هەمــوو جــۆرە كاروبارێكــی هەســتیاردا كار 
بــكات. ئێمــەی ئافرەتــی كــورد هەنــگاوی زۆر گرنگمــان 
ــاوە، ئەمــڕۆ ســەدان ئافرەتــی سیاســەتمەدارمان هەیــە و  ن
هــەزاران ئافرەتمــان لــە بــواری كەرتــی تایبــەت كاردەكــەن، 
ژمارەیەكــی بەرچــاو ئافرەتــی سەركەوتووشــمان لــە بــواری 
بزنــس هەیــە، ســەدان ئافرەتانــی چالاكــی كۆمەڵگــەی 
ــۆ  ــەڵام مەرجــە هەمــوو هەوڵێكمــان ب ــە، ب مەدەنیمــان هەی

ــن«. ــر كار لەســەر تواناكانمــان بكەی ــت، زیات ــەوە بێ ئ
ــزگای  ــی پارێ مینــا ئاوەكەڵەیــی، ئەندامــی ئەنجومەن
ســلێمانی، پێــش ئــەوەی باســی رۆژی جیهانــی ئافرەتــان 
بــكات، هێمــا بــۆ نەهێشــتنی جیاكاریــی رەگــەزی دەكات 
و دەڵێــت: »هەرچەنــدە مــن وەكــو رای تایبەتیــی خــۆم 
بــڕوام بــەوە نییــە ئافــرەت لــە كۆمەڵگــە جیابكرێتــەوە و 
بــە شــێوەیەكی تایبــەت مامەڵــەی لەگــەڵ بكرێــت، بــەڵام 
هەمــوو كومەڵگــەكان لــە ســەردەمانێك پێویســتییان بــە 
جیاكارییەكــی ئەرێنــی هەیــە، بــۆ بــە دەســتهێنانی مــاف 
لــە  كــە  پێكهاتەیــەك  یــان  رەگەزێــك،  ئیســتحقاقاتی  و 
دەســەڵات نەبــن، یــان بــە ژمــارە كەمتــر بــن، تاكــو دەرفــەت 
بــدرێ بێنــە پێــش و رۆڵــی زیاتــر ببینــن، خەڵكیــش رابێــت 
بێگومــان  ئــەوان.  بڕیاردانــی  و  ئامادەبــوون  ســەر  لــە 
ئافرەتانــی كوردســتان رۆڵیكــی بەرچاویــان هەبــووە لــە 
ســەرجەم  و  كوردســتان  رزگاریخوازیــی  بزووتنــەوەی 
ســەرهەڵدانەكان، تــا ئێســتاش رۆڵــی ئافرەتــان لــە پرۆســەی 
سیاســی و و ئابــووری و كۆمەڵایەتــی لــە كوردســتاندا 
جیاجیــاكان  ســەكتەرە  لــە  لەلایــەك  بەرچــاوە،  رۆڵێكــی 
پــەروەردە و رۆشــنبیری و زانكــۆ و تەندروســتی  وەكــو 

پێویستە رێكخراوەكانی ئافرەتان 
هەماهەنگی لەگەڵ وەزارەتی 
پەروەردە و وەزارەتی خوێندنی 
بكەن بۆ ئەوەی لە چوارچێوەی 
پرۆگرامی پەروەردەدا سیستەمێكی 
یەكسانی لە نێوان هەردوو رەگەزی 
نێر و مێ پیادە بكرێت

ئێمەی ئافرەتی كورد هەنگاوی 
زۆر گرنگمان ناوە، ئەمڕۆ سەدان 
ئافرەتی سیاسەتمەدارمان هەیە 
و هەزاران ئافرەتمان لە بواری 
كەرتی تایبەت كاردەكەن، 
ژمارەیەكی بەرچاو ئافرەتی 
سەركەوتووشمان لە بواری بزنس 
هەیە

بڕوام بەوە نییە ئافرەت لە 
كۆمەڵگە جیابكرێتەوە و بە 
شێوەیەكی تایبەت مامەڵەی 
لەگەڵ بكرێت، بەڵام هەموو 
كومەڵگەكان لە سەردەمانێك 
پێویستییان بە جیاكارییەكی 
ئەرێنی هەیە

لــە  بــووە  بەرپرســیار  دی  لایەكــی  لــە  زانســتی،  و 
پێگەیاندنــی نــەوەكان و سەرخســتنی پرۆســەی پەروەردەیــی 
منــداڵان«. گوتیشــی: »ئاشــكرایە شــەڕی دژی تیــرۆر 
لــە كوردســتان گەورەتریــن و ترســناكترین هەڕەشــە بــوو 
لــە ســەر كوردســتان و كۆمەڵگــەی نێودەوڵەتــی، بــەڵام 
و  كوردســتان  پێشــمەرگەی  لەلایــەن  هەڕەشــەیە  ئــەم 
هاوپەیمانــان بەرپــەرچ درایــەوە و رۆڵــی ئافرەتانیــش لــە 
شــەڕی دژی تیرۆریســتان رۆڵێكــی بەرچــاو بــووە، چ بــە 
بەشــداریكردنی فیعلــی لــە ســەنگەرەكانی بەرگریكــردن و 
ــە پێشكەشــكردنی پاڵپشــتیی مەعنــەوی، ســەرەڕای  چ ب
ئــەوەی ژمارەیەكــی زۆریــان، بــاوك، هاوســەر، یــان رۆڵەیــان 
ــان  ــی خۆی ــاو پاراســتنی خاكــی كوردســتاندا گیان ــە پین ل

بەخــت كــرد«. . 
لــەوە دەكاتــەوە كــە »لــە  مینــا ئاوەكەڵەیــی جەخــت 
لــە  و  كوردســتان  یەكەكانــی  دوای  لــە  یــەك  كابینــە 
دەســەڵاتی چاودێــری و یاســایی ئافرەتــان نموونەیەكــی 
ــەو  ــەدای ئ ــە ئ ــكاری ل ــە گوڕان ــوون و توانیویان كارامــە ب
پۆســتانەدا بكــەن و جــێ پەنچــەی كار و هەوڵەكانیــان 
دیــار بــووە، بەتایبەتــی لــە نوێنەرایەتیكردنــی هاووڵاتیــان 
پێویســتی  بــە  هــاوكات  چینەكانیــەوە«.  ســەرجەم  بــە 
دەزانێــت »چالاكانــی بــواری ئافرەتــان و رێكخراوەكانــی 
ســەركردایەتیی  بەتایبەتــی  و  مەدەنــی  كۆمەڵــی 
سیاســیی ســەرجەم حزبەكانــی كوردســتان ئاســانكاری بــۆ 
پەروەردەكــردن و راهێنــان و بەشــداریی فیعلــی ئافــرەت 
ــە ئافــرەت  ــدرێ ب ــە كاری سیاســیدا بكــەن و دەرفــەت ب ل
ــە  ــار ل ــان بڕی ــاردان و خۆی ــونگەی بڕی ــە س ــن ل ــدار ب بەش
چارەنووســی خۆیــان بــدەن، چونكــە ئەمــە لــە دەرئەنجامــدا 
ــی  ــی ئابووری ــۆ بەهێزكردن ــە هۆكارێكــی ســەرەكی ب دەبیت
كوردســتان و هەروەهــا سەرخســتنی حكومــەت لــە بــواری 

كارگێڕیــدا«. و  بەڕێوەبــردن 
رۆژی  بــە  ســەبارەت  لەشــكری،  ئــالان  كۆمەڵنــاس 
جیهانــی ئافرەتــان دەڵێــت: »خۆشــبەختانە ئافرەتــان لــە 
ئاســتی جیهانیــدا و بەتایبەتــی لــە وڵاتانــی پێشــكەوتوودا 
تــا رادەیەكــی زۆر توانیویانــە مافەكانــی خۆیــان دەســتەبەر 
بكــەن، لەگــەڵ ئەوەشــدا هێشــتا خەبــات و هەوڵەكانیــان 
بەردەوامــە بــۆ ئــەوەی بــە تــەواوی جیــاوازی رەگەزی بنبڕ 
بكــەن. بــەڵام ئــەو پێشــكەوتنە لــە وڵاتانــی ناوچەكــەدا و 
لــە رۆژهەڵاتــی ناوەڕاســت بەگشــتی بــە كوردستانیشــەوە، 
بــەدی ناكرێــت، ئەگەرچــی هەرێمــی كوردســتان بــەراورد 
بــە وڵاتانــی ناوچەكــە، پێشــەنگ بــووە بــۆ بەشــداری 
ئافرەتــان لــە كاری سیاســی و رێكخراوەیــی و تەنانــەت 
ئابــووری و بزنــس، بــەڵام ژمارەكــە هێشــتا دڵخۆشــكەر 
نییــە«. لــە وەڵامــی ئــەو پرسیارەشــدا كــە رۆڵــی پارتــی 
ئافرەتێــك  لــە دەستنیشــانكردنی  دیموكراتــی كوردســتان 
ــۆ  ــۆ پۆســتی ســەرۆكی پەرلەمــان چ خوێندنەوەیەكــی ب ب
دەكرێــت؟ ئایــا ئــەو دەستپێشــخەرییە مێژووییــە كــە لــە 
ــد  ــا چەن ــەداوە، ت ــا ئێســتا رووی ن ــەدا ت ــی ناوچەك وڵاتان

ــۆ بەشــداریكردن  ــان ب ــا خۆی ــت هەت ــان دەبێ ــدەری خانم هان
لــە دروســتكردنی سیاســەت و بەڕێوەبردنــی وڵاتــدا ئامــادە 
بكــەن؟ دەڵێــت: »بێگومــان دەستنیشــانكردن و هەڵبــژاردن 
ــان كارێكــی  ــەرۆكایەتیی پەرلەم ــتی س ــۆ پۆس ــك ب خانمێ
تەنانــەت  بــوو،  مێژوویــی  دەستپێشــخەرییەكی  و  نــاوازە 
ــە  ــت، چونك ــش بێ ــورت و كاتیی ــی ك ــۆ ماوەیەك ئەگــەر ب
ئەوە رچەشــكێنییە و رێنمایی دەرە بۆ دووبارە و چەندبارە 
بوونــەوەی، بێگومــان حكومەتــی بەهێزیــش بــە بەشــداری 
هــەردوو رەگــەز و بــە بەگەڕخســتنی تواناكــی ئافرەتانــی 
ــت«. ــی شــارەزا و پســپۆڕ دروســت دەبێ كارامــە و پیاوان

لــە كۆتایــی ئــەم راپۆرتەدا ماوە بگوترێ: خۆپیشــاندانە 
گەورەكــەی ئافرەتانــی كرێــكاری كارخانەیەكــی رســتن 
ســاڵی  لــە  كــە  ئەمریــكا  )نیویــۆرك(ی  لــە  چنیــن  و 
1857ی زایینــی بــە مەبەســتی زیادكردنــی حەقدەســت و 
كەمكردنــەوەی مــاوەی كار و هێرشــی هێزەكانــی پۆلیــس 
و كــوژران و برینــدار بوونــی ژمارەیــەك لــە خۆپیشــاندەران 
ــۆ  ــی ب ــانكردنی رۆژێكــی جیهان ــی دەستنیش ــووە هەوێن ب
كارخانــەی  كرێكارانــی  خەباتــی  بۆیــە  هــەر  ئافرەتــان. 
رســتن و چنیــن لــە ئەمریــكا وەكــو رووداوێكــی مێژوویــی 
و گرینــگ لــە مێــژووی خەباتــی مافخوزانــەی ئافرەتــان 
دێتــە  بەتایبەتــی  ئازادیخــواز  خانمانــی  و  بەگشــتی 

ــار.  ئەژم
شــاری )كۆپینهاگــن( لــە  زایینــی  ســاڵی 1910ی 
ــی سۆسیالســت  ــن كۆنفڕانســی ژنان ــارك دووەمی ی دانیم
لــە  یەكێــك  زتكیــن(  )كارا  لــەوێ  كــە  بەڕێوەچــوو، 
ئەڵمانیــا  سۆسیالیســتی  حزبــی  ناســراوی  رێبەرانــی 
دواو  ئافرەتــان  جیهانــی  رۆژی  دیاریكردنــی  لەســەر 
جیهانیــی  رۆژی  وەكــو  مــارس  8ی  كــرد،  پێشــنیاری 
ئافــرەت بناســرێت. ئافرەتانــی )ڕووســیا(ش لــە ئاخریــن 
یــەك شــەممەی مانگــی فێبریــوەری 1917ی زایینــی بــە 
دروشــمی )ئاشــتی و ئافــرەت( دەســتیان دایــە مانگرتــن، 
ئــەوەش لــە كاتێكــدا بــوو كــە رێبەرانــی سیاســیی ئەوكاتــی 
بــەڵام  دەزانــی،  نــاڕەوا  بــە  مانگرتنەیــان  ئــەو  رووســیا 
ئافرەتــان ســوور بــوون لەســەر مانگرتــن بــۆ داواكارییەكانــی 
خۆیــان و دوای چــوار رۆژ دەوڵەتــی تــزار ناچــار بــوو واز 
ــۆ جارێكــی  ــەڵام كارا زتكیــن ب ــە دەســەڵات بهێنێــت. ب ل
دیكــە لــە ســاڵی 1921ی زاینــی دوای 11ســاڵ دیســان 
جیهانیــی  رۆژی  وەك  مــارس  8ی  كــرد،  پێشــنیاری 
ئافرەتــان دیــاری بكــرێ، پێشــنیارەكەی پەســند كــرا و 
ئــەم رۆژە وەك رۆژی ئافرەتــان لــە مێــژوودا دیــاری كــرا.
ئەگەرچــی تــا هەنووكــەش رێوڕســمەكانی ئــەم بۆنەیــە 
ئافرەتانــی  بــەڵام  قەدەغەیــە،  وڵاتــان  لــە  زۆرێــك  لــە 
هێنانــەدی  بــۆ  و  نــەداوە  كۆڵیــان  خەباتــكار  و  چــالاك 
لــە  بەردەوامــن.  تێكۆشــان  و  خەبــات  لــە  ئاواتەكانیــان 
هەرێمــی كوردســتانیش زۆر بــە بایەخــەوە یــادی ئــەم رۆژە 
ئاســۆی  ئافرەتانیــش  جیهانییــەی خانمــان دەكرێتــەوە و 

داهاتوویــان گــەش دەبینــن.

 دەستەبەركردنی مافەكان 
و ژیانێكی سەربەرز و ئارام 

و ئاشتییانە بۆ ئافرەتان 
زامنی ئاشتی و ئاسوودەیی و 

پێكەوەژیانی هەموو ئەندامانی 
خێزان و كۆمەڵگەیە

 ژنان بۆ سەندن و پچڕینی 
مافەكانیان و جێبەجێكردنی ئەو 

یاسایانە كە مافەكانیان دەستەبەر 
دەكات، دەبێت خەبات بكەن و 

قوربانی بدەن بكەن

رێگەی بەدیهێنانی ژیانێكی 
سەبەرز و ئاسوودە بۆ ژنان 

كاركردنی خۆیانە لەسەر خودی 
خۆیان و بەرەوپێشبردنی فیكر 
و كرانەوەی بیریان بە رووی 

ئەو هەموو زانست و داهێنان و 
زانیارییانەی لە دنیادا دەستەبەر 

كراون 

قوتابیانی زانكۆی كەركووك 
داوای داگیرسانی ئاگری نەورۆز و 

بەرزكردنەوەی ئاڵای كوردستان دەكەن

لە مێژووی كوردستاندا كورد و ئادار و نەورۆز، بووەنەتە سێ رەهەندی لێكدانەبڕاو، كە هیچ دەسەڵاتێك نەیتوانیوە وا 
لە كورد بكات، دەستبەرداری یادەكانی ئەو مانگە بێت، دانیشتووانی سەربەرزی شاری كەركووكیش سەرەڕای گوشاری 
ساڵێك  هەموو  و  نەداوە  دەسەڵاتداران  زەبروزەنگی  و  هەڕەشە  بە  گوێیان  بەعسیش  رژێمی  سەردەمی  لە  داگیركاری 
ئاگری نەورۆزیان كردووەتەوە. بەڵام لە كەركووكی دوای 1٦ـی ئۆكتۆبەر، هەوڵەكان بە ئاراستەی قەدەغەكردنی بۆنە 
و یادە نەتەوەییەكانی كوردە و تەنانەت قوتابیانی كوردی زانكۆی كەركووك كە ساڵانە لە رۆژی جلوبەرگی نەتەوەییدا 
جلوبەرگی كوردییان دەپۆشی، ساڵی پار بە بڕیاری سەرۆكی زانكۆ ئەوەشیان لێ قەدەغەكرا، هاوكات چەند مانگێك پێش 
ئێستا گۆڕانكارییەكی زۆر لە پۆستە ئیدارییەكانی زانكۆی كەركووك لە هەموو كۆلێژەكانی زانكۆكە كراوە، لە ئاكامدا 
پشكی كورد زۆر كەم بووەتەوە، بەڵام قوتابیانی كوردی كەركووك پێداگری لە كردنەوەی ئەو بۆنە و یادانە دەكەنەوە و 

داوای داگیرسانی ئاگری نەورۆز و بەرزكردنەوەی ئاڵای كوردستان دەكەن.

گوڵان: كۆمەڵایەتی

زانكۆ  ناوچەی  لیژنەی  كارگێڕی  سەعدوڵا،  رزگار 
و پەیمانگاكانی كەركووكەو سەرەتا هێما بۆ ئەوە دەكات 
كەركووك  لە  بە گشتی  كوردی  خوێندنی  كە »رەوشی 
بەر  كەوتۆتە  ئۆكتۆبەرەوە  1٦ـی  روداوەكانی  دوای  لە 
هەڕەشە و مەترسییەكی زۆر و بەتایبەتی لە نێو زانكۆ و 
پەیمانگەكاندا، هێزە عێراقییەكان بە ئۆتۆمبێلی سەربازی 
و چەكی قورسەوە دێنە نێو زانكۆی كەركووك و حەرەمی 
بیر  و  هزر  لەسەر  كاریگەی  ئەمەش  دەشكێنن،  زانكۆ 
سەرەڕای  دەكات،  دروست  قوتابیان  زانستی  ئاستی  و 
ئەمەش لەلایەن میلیشیا شیعەكان و نوێنەرەكانیان لە نێو 

كۆلێژ و پەیمانگەكان رێگری دەكەن لە یادكردنەوەی بۆنە 
و پرسە نەتەوەیی و نیشتمانییەكان كە مافێكی سەرەتایی 
و رەوای قوتابییە كوردەكانی شاری كەركووكە«. هاوكات 
دەڵێت: »پار ساڵ لە رۆژی پۆشینی جلوبەرگی كوردی 
17 قوتابیی كورد دەستگیركران، من یەكێك بووم لەوان كە 
لە دوای سەرزەنشتكردن و گاڵتەكردن بە ئاڵای پیرۆزی 
كوردستان و رەفتاری ناشیرینیان نواند، دواتر سەرجەم یادە 
قەدەغە  كەركووك  زانكۆی  لە  كورد  گەلی  پیرۆزەكانی 
كران، بەڵام ئەمساڵ لە دەستپێكی وەرزی نوێی خوێندن 
قوتابیان سەلماندیان كە )سەری ڕمن لە گشت شۆڕش 

دوای هەوڵەكانی جەنابی سەرۆك 
بارزانی بۆ گەڕانەوەی دۆخی 
ئاسایی و یاسایی شارەكە، 

كەركووكییەكان بە ئومێدەوە 
چاوەڕێن هەتا لە ماوەیەكی 

نزیكدا كەركووك و پێشمەرگە و 
ئاڵای كوردستان بە یەكتر شاد 

ببنەوە

هێزە عێراقییەكان بە ئۆتۆمبێلی 
سەربازی و چەكی قورسەوە دێنە 
نێو زانكۆی كەركووك و حەرەمی 

زانكۆ دەشكێنن، ئەمەش كاریگەی 
لەسەر هزر و بیر و ئاستی 

زانستی قوتابیان دروست دەكات

میلیشیا شیعەكان و نوێنەرەكانیان 
لە نێو كۆلێژ و پەیمانگەكان 
رێگری دەكەن لە یادكردنەوەی 

بۆنە و پرسە نەتەوەیی و 
نیشتمانییەكان كە مافێكی 

سەرەتایی و رەوای قوتابییە 
كوردەكانی شاری كەركووكە

و ڕاپەڕینێكدا(، لە رۆژی ئاڵای كوردستان لە ناوەندی 
زانكۆ بە دەنگێكی بوێر و دلێرانە و لۆگۆی كوردستان 
لەسەر دڵیان سروودی نیشتمانیی ئەی رەقیبیان وتەوە و 

رۆژی ئاڵای كوردستانیان پیرۆز كرد«.
 ئەحمەد سەمەد، بەرپرسی لقی زانكۆ و پەیمانگەكانی 
كەركووكە و سەبارەت بە هەمان پرس دەڵێت: »زانكۆی 
یادە  و  بۆنە  چاوەڕوانیی  لە  هەمیشە  كەركووك 
تێپەڕبوونی  بووە، سەرەڕای  ئادار  كوردییەكانی مانگی 
زیاتر لە 15 مانگ بە سەر خیانەتی 1٦ـی ئۆكتۆبەر 
سەربازیكردنی  بە  و  تەعریب  و  داگیركاری  دۆخی  و 

كەركووك، ئەو چاوەڕوانییە زیاتر بووە«.
كەركووك،  پەیمانگەكانی  و  زانكۆ  لقی  بەرپرسی   
لە  عەرەبكردن  بە  كە »پرۆسەی  دەكاتەەوە  لەوە  جەخت 
شاری كەركووك تەنیا لە رووی جوگرافیا و دانیشتووانەوە 
نییە، بەڵكو لایەنی كارگێڕی و تەنانەت هەندێك مافی 
سەرەتاییشی گرتۆتەوە، یەكێك لەو مافە سەرەتاییانەی 
كە لە دوای 1٦ـی ئۆكتۆبەرەوە لە قوتابیانی نەتەوەی 
كوردی زانكۆی كەركووك زەوتكراوە، پۆشینی جلوبەرگی 
لە  ئەمە  كوردییەكان.  یادە  و  بۆنە  سازدانی  و  كوردی 
كاتێكدا پێش خیانەتی1٦ـی ئۆكتۆبەر، لە ژێر سێبەری 
 ئاڵای كوردستان و پێشمەرگە قارەمانەكانی كوردستاندا 
هاوشێوەی  دیكە  نەتەوەكانی  بۆنەكانی  و  یاد  هەموو 
بۆنە كوردییەكان بە ئازادییەكی زۆرەوە ئەنجام دەدران«. 
و  ئادار  یادەكانی  بەرەو  كە  ئێستادا  »لە  گوتیشی: 
نەورۆز دەڕۆین، تاوەكو ئێستا قوتابیانی كورد زۆر بێ 
ئەمەلن لەو دۆخەی هەیە، بۆ ئەمساڵیش هەر لە ئێستاوە 
قوتابیانی كوردی  لە  بۆ رێگریكردن  كراوە  ئامادەكاری 
زانكۆی كەركووك هەتا نەتوانن هیچ بۆنەیەكی نەتەوەیی 
خراپتر  شاركە  رەوشی  دێت  تا  ئێستاكەش  ببەن،  بەڕێوە 
دەبێ  و مەترسیی گەورەی لەسەرە، بۆیە پێشبینییەكانی 
ناوچەكە و بەتایبەتی دوای هەوڵەكانی جەنابی سەرۆك 
یاسایی،  و  ئاسایی  دۆخی  گەڕانەوەی  بۆ  بارزانی 
ماوەیەكی  لە  چاوەڕێن  ئومێدەوە  بە  كەركووكییەكان 

بە  كوردستان  ئاڵای  و  پێشمەرگە  و  كەركووك  نزیكدا، 
یەكتر شاد ببنەوە ».

)نێچیرڤان  كوردستان  قوتابیانی  یەكێتی  سكرتێری 
حوسێن(، لە دەستپێكی وتەكەكانیدا ئاماژە بەوە دەكات 
دوژمنانی  و  داگیركەران  مێژوو  درێژایی  »بە  كە 
كوردستان رێگا و شێوازی جۆراوجۆریان بۆ چەوساندنەوە 
لەو  كردووەتەوە،  تاقی  كورد  گەلی  لەناوبردنی  و 
بە  بووە  كورد  تاكی  دەروونیی  ئازاردانی  شێوازانەش 
رێگای جۆراوجۆر، بێ ئاگا لەوەی ئەو ویستە هەمیشە 
لە ناو ناخی هەموو تاكێكی كورد وەكو پشكۆیەكی بەتین 
گڕ دەستێنێ«. گوتیشی: »بەداخەوە لە دوای خیانەتی 
1٦ـی ئۆكتۆبەر و داگیركردنی كەركووك و بەشێكی زۆر 
لە ناوچە كوردستانییەكانی دەرەوەی ئیدارەی هەرێم، زۆر 
دڕندانە دژایەتی كوردەكان دەكرێ لەلایەن سوپای عێراق 
هێزەكانی  هەموو  و  شەعبی  حەشدی  میلیشیاكانی  و 
سەربازی و ئەمنیی عێراق و هەموو ئازادییەكانیان لێ 
و  زانكۆ  لە  بەتایبەت  لاوانیش  و  قوتابیان  زەوتكراوە. 
دژایەتیكردنە  لەو  نەبوون  دوور  كەركووك  پەیمانگاكانی 
بۆنە  یادكردنەوەی  لە  كراوە  لێ  رێگرییان  بەردەوام  و 
كار گەیشتووەتە  تەنانەت  و  نیشتمانییەكان  و  نەتەوەیی 
كوردی  جلوبەرگی  پۆشینی  لە  بكرێت  رێگری  ئەوەی 
لە بۆنە نەتەوەییەكاندا، كە ئەمە خۆی لە خۆیدا وێڕای 
دروستكردنی نیگەرانی لای قوتابیان و لاوان، ئاشتیی 
كۆمەڵایەتی لەو شارە دەخاتە ژێر مەترسییەكی گەورە، 
كە رەنگە لە درێژمەودادا، كار بكاتە سەر پێكەوەژیانی 
پێكهاتە جیاوازەكان لەو شارە. بەڵام ئەوەی زۆر گرنگە و 
پێویستە ئاماژەی پێ بدرێت، ئەوەیە كە قوتابی و لاوی 
كورد لە ئاستێكی زۆر بەرزی هوشیاری و رۆشنبیری 
و رۆشنگەری زانستیدان، ئەوەش وای كردووە، سەرباری 
هەستی بەرزی نەتەوەیی، لە كاردانەوەی توندوتیژ خۆیان 
سووریان  زیاتر  بڕیارانە  جۆرە  ئەم  بۆیە  بگرن،  دوور  بە 
دەكات لە خەبات و تێكۆشان لە پێناو گەیشتن بە ماف 

و ئامانجەكانی گەل«.

53 ژمارە )1209(  2019/3/5


